
டு⁴ண்டி⁴ஸ்வரூபவர்ணநஸ்தோத்ரம்

ஶ்ரீக³ணேஶாய நம: ।
ஜைமிநிருவாச ।
ந வக்தும் ஶக்த்யே ராஜந் கேநாபி தத்ஸ்வரூபகம் ।
நோபாதி⁴நா யுதம் டு⁴ண்டி⁴ம் வதா³மி ஶ‍்ரு’ணு தத்த்வத: ॥ 1॥
அஹம் புரா ஸுஶாந்த்யர்த²ம் வ்யாஸஸ்ய ஶரணம் க³த: ।
மஹ்யம் ஸங்கதி²தம் தேந ஸாக்ஷாந்நாராயணேந ச ॥ 2॥
ததே³வ த்வாம் வதி³ஷ்யாமி ஸ்வஶிஷ்யம் ச நிபோ³த⁴ மே ।
யதி³ தம் ப⁴ஜஸி ஹ்யத்³ய ஸர்வஸித்³தி⁴ப்ரதா³யகம் ॥ 3॥
தே³ஹதே³ஹிமயம் ஸர்வம் க³காராக்ஷரவாசகம் ।
ஸம்யோகா³யோக³ரூபம் யத்³ ப்³ரஹ்ம ணகாரவாசகம் ॥ 4॥
தயோ:ஸ்வாமீ க³ணேஶஶ்ச பஶ்ய வேதே³ மஹாமதே ।
சித்தே நிவாஸகத்வாத்³வே சிந்தாமணி:ஸ கத்²யதே ॥ 5॥
சித்தரூபா ஸ்வயம் பு³த்³தி⁴ர்ப்⁴ராந்திரூபா மஹீபதே ।
ஸித்³தி⁴ஸ்தத்ர தயோர்யோகே³ ப்ரலப்⁴யேத் தயோ: பதி: ॥ 6॥
த்³விஜ உவாச ।
ஶ‍்ரு’ணு ராஜந் க³ணேஶஸ்ய ஸ்வரூபம் யோக³த³ம் பரம் ।
பு⁴க்திமுக்திப்ரத³ம் பூர்ணம் தா⁴ரிதம் சேந்நரேண வை ॥ 7॥
சித்தே சிந்தாமணி:ஸாக்ஷாத்பஞ்சசித்தப்ரசாலக: ।
பஞ்சவ்ரு’த்திநிரோதே⁴ந ப்ராப்யதே யோக³ஸேவயா ॥ 8॥
அஸம்ப்ரஜ்ஞாதஸம்ஸ்த²ஶ்ச க³ஜஶப்³தோ³ மஹாமதே ।
ததே³வ மஸ்தகம் யஸ்ய தே³ஹ:ஸர்வாத்மகோऽப⁴வத் ॥ 9॥
ப்⁴ராந்திரூபா மஹாமாயா ஸித்³தி⁴ர்வாமாங்க³ஸம்ஶ்ரிதா ।
ப்⁴ராந்திதா⁴ரகரூபா ஸா பு³த்³தி⁴ஶ்ச த³க்ஷிணாங்க³கே ॥ 10॥

தயோ:ஸ்வாமி க³ணேஶஶ்ச மாயாப்⁴யாம் கே²லதே ஸதா³ ।
ஸம்ப⁴ஜஸ்வ விதா⁴நேந ததா³ஸம்லப⁴ஸே ந்ரு’ப ॥ 11॥
இதி டு⁴ண்டி⁴ஸ்வரூபவர்ணநஸ்தோத்ரம் ஸமாப்தம் ।

